
operatioun, déi mer jo mat désem Projet de loi
wélle renforcéieren.

Trotz verschiddene Saachen, déi hatte besser
kénne gemaach ginn, hale mer dés Initiativ
trotzdeem awer fir eng wichteg Etapp a waer-
ten, wéi ech virdrun och gesot hunn, dése Pro-
jet voteleren

De Wee, e gemeinsamen internationale Stan-
dard fir den automateschen Informatiounsaus-
tausch ze entwéckelen an ze probéieren, esou
vill Linner wéi méiglech zum Matmaachen ze
bewegen, ass dee richtegen, och wann ofze-
waarde bleift, wien dann elo tatsachlech alles
waert matmaachen.

Allerdéngs war et vldicht och besser gewiescht,
wann een dat um Niveau vun der UNO ge-
maach hatt, och vum Tax Committee. An dat
hu jo och d’Entwécklungslanner am Juni op der
Konferenz an Athiopien zu Addis Abeba vehe-
ment gefuerdert. Ma do muss een awer leider
feststellen, datt d’EU net matgemaach huet.
D'Resultat ass, datt den automateschen Infor-
matiounsaustausch fir d’Entwécklungsléanner
elo quasi net zouganglech ass!

Den neie Standard verlaangt jo d'Réciprocité,
dat heescht, wann ee géren Informatiounen
hatt, da muss een och Informatioune bereet-
stellen. Dofir hunn dés Lanner awer och nach
net d’Capacitéit an et gétt souguer geschat,
datt eleng an Afrika, stidlech vun der Sahara,
ongeféier eng 650.000 Steierbeamten nei miss-
ten agestallt ginn, fir de Standard kénnen ém-
zesetzen. Dofir brdichte se nach d’Méttelen an
da wiere mer nach an enger anerer Diskus-
sioun, wou ech och schonn oft dovunner er-
zielt hunn.

Dat heescht, obwuel dés Lanner also e vitalen
Interessi un dem Informatiounsaustausch hunn,
si se aus technesche Grénn dovunner ausge-
schloss. Oder vldicht och aus politesche Grénn?
Well d’Lanner vum G20 hu jo vidicht guer keen
Intérét drun, datt d’Entwécklungslanner déi il-
legal Finanzstréim énnerbannen. Dat ka j jo och
sinn.

Wann d'Regierung also déi ganzen Ziit vum
Jlevel playing field” schwatzt, da wier et gutt,
wa se sech och derfir géif asetzen, datt d’Ent-
wécklungslanner kénnen op der Spillwiss mat-
maachen. Do ass sécher nach vill nozebesse-
ren, an dat hatt och vldicht mat der Cohérence
des politiques an der Kooperatiounspolitik ze
dinn.

Zum Schluss wéilt ech nach Folgendes feststel-
len: Duerch dee Projet de loi hei kréien all
d’Steierverwaltunge vun de Lanner, déi mat-
maachen, Zougang jo zu den Informatiounen
iwwert d’ Revenuen déi hir Bierger op der Lét-
zebuerger Flnanzplaz akasséieren. Et ass just
eng Steierverwaltung natierlech, déi dés Infor-
matiounen net kritt, an dat ass déi létzebuer-
gesch Steierverwaltung! Déi muss weiderhin
dorobber vertrauen, datt och jiddweree seng
Kapitalertrdg uerdentlech deklaréiert.

An deem Kontext muss d’Fro erlaabt sinn, fir-
wat datt d’Administration des Contributions di-
rectes weiderhi keen Zougang zu deenen Infor-
matioune kritt, wat et hir enorm géif erliichte-
ren, hir Aarbecht kénnen ze maachen. An dat
war wichteg! An Zaiten, wou am Budget un
allen Ecke gekierzt gétt, ass et émsou méi wich-
teg, sécherzestellen, datt kee sech senge Ver-
flichtunge géigeniwwer vum Stat kann ent-
zéien.

Dofir wéilt ech och nach den Har Minister op
déser Plaz bieden, vldicht nach eng Kéier
d’Grénn ze nennen, firwat datt d'Regierung
eiser Steierverwaltung deen Zougang zu désen
Informatioune weiderhin net wéllt erlaben. Ech
sinn dovun iwwerzeegt, datt e mer eng Ant-
wert gétt an datt en och vu senger Antwert
ganz iwwerzeegt selwer waert sinn.

Zum Bankgeheimnis. Den Har Fayot huet zu
Recht gesot, datt mer mussen driwwer disku-
téieren. Also, Hér Fayot, mir sinn och bereet,
lech dobdi ze héllefen, fir dee Schratt ze maa-
chen. Dat wier awer e ganz anere Koalitiouns-
vertrag.

Ech soen lech Merci.
® Une voix.- Trés bien!

B M. Mars Di Bartolomeo, Président.- Do-
mat si mer um Enn vun eiser allgemenger Dis-
kussioun ukomm an d'Wuert huet direkt den
Har Finanzminister, de Pierre Gramegna.

Prise de position du Gouvernement

B M. Pierre Gramegna, Ministre des Fi-
nances.- Merci, Har President. Dir Dammen an
Dir Héren Deputéierten, fir d’Eischt e grousse
Merci un de Guy Arendt fir sai schréftlechen a
méndleche Bericht, deen, wéi dat bei him eng
Traditioun ass, exzellent war a komplizéiert
Saachen einfach ausgedréckt huet.

Haut hu mer e wichtege Projet hei ze stém-
men, deen en fait énnert dem Zeeche vun der
Transparenz a Steiersaache steet. Mir hunn den

Januar 2015 vun désem Joer also den
Echange automatique agefouert. Mat deem
heite Projet féiere mer op den 1. Januar 2017
den Echange automatique op eng erweidert
Aart a Weis an, an zwar op Basis vun enger
Direktiv vun 2014, op dar enger Séit, an op Ba-
sis vun der Konventioun vu Berlin, déi ech am
Oktober 2014 énnerschriwwen hunn.

Ech weéll erénneren drun, dass grad déi Direc-
tive de coopération administrative vun 2014,
vun dér mer hei schwatzen, en fait déi ass, déi
eise Secret bancaire ausser Kraaft setzt, well et
op Basis vun déser Direktiv ass, wou mer jo den
Echange d'informations kénne maachen an
dann och muer am verbreederte Sénn.

Den internationale Kontext ass deen, dass mer
dat an der EU gemaach hunn an och zu Berlin
zu 51 Staten énnerschriwwen hunn, déi op den
1. Januar 2017 den Echange automathue maa-
chen, an op den 1. Januar 2018 74 Lanner dat
waerte maachen.

Wat ass d'Norm, déi do zréckbehale ginn ass?
Dat ass déi gemeinsam Deklaratiounsnorm, op
Englesch ,Common Reporting Standard”.
Vlaicht kann ech hei e bésse méi Liicht an d'De-
batt bréngen, well deen ,,Common Reporting
Standard”, deen ass en fait zu 99% d’selwecht
wéi dat, wat am Accord FATCA mat Amerika
ausgehandelt ginn ass. Mir hunn also doduerjer
en%] Norm, vun 2017 un, déi als Parameter
géllt, fir den Echange d’informations ze maa-
chen.

Also, fir et ganz einfach auszedrécken, den
Echange d’informations, dee mer mat Amerika
op Basis vu FATCA maachen, geschitt op enger
Norm, déi praktesch déiselwecht ass, wéi déi,
déi mer hei am Kader vun déser Direktiv a vun
der Konventioun vu Berlin maachen. Dat war
och eng Demande vun eiser Finanzplaz, an net
némme vun eis, och vu ville Banken an der
Welt, fir ze soen: Gitt eis eng unique Norm,
dass mer net mussen op verschidden Aart a
Weisen d'Informatioune sammelen. An ech
mengen, dat ass eng gutt Noriicht.

Et ass gesot ginn hei, dass et vidicht um ,level
playing field” géif feelen well vidgicht Amerika
net richteg matmécht. Amerika mécht jo mat
iwwert de bilaterale FATCA. Et ass net, dass
Amerika keng Norme mat eis austauscht, md et
mécht dat op eng bilateral Aart a Weis, wéi
gesot, op Basis vun engem Standard, dee ganz
aanlech ass wéi deen, dee mer hei fir eis selwer
am Kader vun der Berlin-Konventioun an am
Kader vun Europa unhuelen.

Et ass och gesot ginn - ech mengen, et war
eng Fro vum Har Mosar -, dass mer hei net déi-
selwecht Sanktiounsmechanismen hunn. Bon,
mir hunn an Europa eis Sanktiounen, wann een
d’'Direktiven net émsetzt, an e ganze Mechanis-
mus. Dat ass ganz richteg. Ech weéll awer én-
nerstrdichen, ech mengen, dat ass net gutt
zum Virschdin komm, dass am Kader vun der
Konventioun vu Berlin, déi énnert den Auspi-
cen ass vun der OCDE, dass do e Mechanismus
vun ,peer review” agefouert gétt, also yu Kon-
trollen, souwéi mer dat kenne beim Echange
d’informations sur demande, wou mer jo och,
wéi mer jo all wéssen, elo vun der Léscht, vun
der negativer Léscht ewechkomm sinn. Et ben,
en aanleche Mechanismus gétt hei agefouert.
A fir dann de Schluss ze zéien, dass dowéinst
da keng Sanktioune bestinn, ass net richteg,
fannen ech op jidde Fall, polltesch a medie-
méisseg net richteg.

Mir hunn also am Kader vun der EU Mechanis-
men, déi mir als EU virgesinn op dar enger Séit,
an am Kader vun der Berliner Konventioun gétt
e Monitoring gemaach. Dat heescht, d’Lanner
ginn all kontrolléiert an déi, déi dann déi Nor-
men net géifen anhalen, et bien, déi ginn da
mam Fanger gewisen. Et ass also net esou, dass
keng Sanktiounen an deem anere Mechanis-
mus waren.

Deen heiten Echange automatique trétt a
Kraaft natierlech mat der Adoptioun vun dé-
sem Gesetz, ma e rapportelert sech op d’'Don-
néeé vun 2016 déi mer musse spéitstens op
den 30. Juni 2017 agesammelt hunn.

Ech wéll och drop hiweisen, obwuel dat och
net vill an den Diskussioune war, dass mer e
puer Saachen excluéiert hunn, énner anerem
sinn dat d'Konte vun Epargne logement oder
och Konten, déi mat dem zweeten oder drétte
Pilier vun den Zousazpensiounen ze dinn hunn,
an dass d’Juridictiounen, déi hei Partner sinn,
oder d’Lanner, déi hei Partner sinn, en fait
d’Unioun sinn an all Pays-signatairen. A mir
hunn en fait eng Optloun hei gewielt, dass en
fait d’Banken hei all d’Donnéeé sollen asam-
mele vun allen Non-résidenten, ob se Signa-
tairé sinn, déi direkt 2017 et maachen oder
2018, fir dass se en fait eng relativ breet gefa-
chert Aart a Weis gebrauchen, wat hir Kaschte
reduzéiert.

Ech freeé mech, dass d’Chambre-professionnel-
len an de Conseil d’Etat dat alles ganz énner-
stétzt hunn. An ech freeé mech iwwert d’En-

nerstétzung, déi mer hei d’une maniére tres
large an der Chamber kréien. Ech mengen, mir
sinn hei um Wee vun engem ,level playing
field”. An déi, déi mer méi oft hei op der Tri-
biin nolauschteren, wéssen, dass ech mech fir
den ,level playing field” asetzen.

Ech mengen, an deem heiten Doman ass et
vidicht e béssen iwwerspétzt, d’Amerikaner
hinzestellen, wéi wa si dat Spill hei oder
d’Spill..., et ass kee Spill, md deen Echange net
géife matmaachen.

Wat d’Entwécklungslanner ubelaangt, kann ech
dem Har Wagner soen, dass mir wuel énner-
stétzen, dass d’ Entwecklungslanner sollen am
Mechanismus matmaachen. Do komme mer
dann an e Kader vun der UNO, an da mussen
déi Lanner selwer och bereet sinn, dat matze-
maachen. Dat % étt, menger Meenung no, och
an deenen nachste Joren en Enjeu. Ech kann
lech soen, dass dat fir d'OCDE ee vun den
Haaptobjektlver ass, soubal dee Mechanismus
hei a Kraaft trétt, mat den Entwécklungslanner,
Pays en voie de developpement Methoden ze
fannen, fir dat heiten émzesetzen.

An dat beweist eis, dass och an deem heiten
Doman mer eng global Wirtschaft an eng glo-
bal Welt kréien, well och déi Normen, déi eng
méi fair Gesellschaft sollen aféieren, och gesell-
schaftlech vun all Ménsch gedroe ginn an dann
och global Valeure ginn.

Ech soen lech Merci.
B Plusieurs voix.- Trés bien!

B M. Mars Di Bartolomeo,
Merci. Wann Der erlaabt...

Président.-

B M. Pierre Gramegna, Ministre des Fi-
nances.- Jo.

B M. Laurent Mosar (CSV).- Merci fir déi Ex-
plikatioune vum Hér Finanzminister. Ech géif
awer trotzdeem wéllen nach eng Fro unhan-
ken, well ech do net ganz d‘accord si mat
deem, wat de Finanzminister ausgeféiert huet.

Et ass richteg, wann e seet, mir hunn e bilate-
rale FATCA-Agreement mat den Amerikaner.
Dir musst awer och wéssen, an ech mengen,
dat ass allgemeng gewosst vun deene Leit, déi
vill mat deem Agreement schaffen, datt dat e
relativ déséquilibréierten Agreement ass, deen
haaptsdchlech den Amerikaner ganz vill Rech-
ter gétt an hire Partner ganz wéineg, an haapt-
sachlech de grousse Problem ass, datt deen
Agreement net applikabel ass par rapport zu
deenen eenzelne Bundesstaten an Amerika,
wou d'Amerikaner jo émmer derfir pladéieren,
ze soen, datt dat an der Autonomie vun deene
50 oder 51 eenzelne Staten ass an datt dat u
sech net opposabel ass.

An duerfir meng Fro un de Finanzminister:
Wann dat och richteg ass, datt mer déi Disposi-
tioun am FATCA-Agreement dran hunn, sinn
ech net iwwerzeegt, a meng Fro ass, wéi dat
awer an der Praxis zum Beispill par rapport zu
Ohio oder zum Delaware ocﬁ um Niveau vum
Echange d’informations émgesat gétt.

B M. Pierre Gramegna, Ministre des Fi-
nances.- Dat ass ganz bestémmt eng legitimm
Fro. Mé déi kénnt ee vldicht applizéieren op
eng Rétsch Lanner, déi féderal opgestallt sinn.

De Problem ass erkannt d’une maniere plus
large, net némme wat d’Kompetenze si vun de
Bundesstaten an Amerika an dem Etat central,
et sinn nach eng Rétsch aner Froen, déi sech
mat Amerika stellen. Hei ka Létzebuerg eleng
ndischt maachen. An et ass jo och, wéi mer jo
gesinn, eng Compétence communautaire. Do-
fir hu mer jo eng Direktiv driwwer.

Dat ass e Problem, dee vun der Kommissioun
regelméisseg opgeworf gétt. An ech kann lech
just soen, dass Létzebuerg dat ganz no sui-
véiert. An all déi Problemer, déi op d'Tapéit
kommen, déi mat ,level playm field” ze dinn
hunn, do kénnt Der dermat rechnen, dass Lét-
zebuerg dat wéert énnerstétzen.

B M. Mars Di Bartolomeo, Président.- Merci
dem Har Minister. Da si mer um Enn vun eisen
Diskussiounen ukomm. Mir kommen elo zur
Ofstémmung iwwert de Projet de loi 6858.

Ech wollt lech nach eng Kéier drop hiweisen,
datt sech en lertum beim Renvoi an der Annex
1 énnert der Sektioun VIII, Punkt A 6 b) «Entité
d’investissement» ageschlach hat. Mir hunn
dat rectifiéiert. An ech wollt lech drop opmierk-
sam maachen, wann Der do dermat d'accord
sidd, dass mer iwwert dee rectifiéierte Renvoi
elo ofstémmen, wéi och den Har Rapporteur
schonn drop higewisen huet. Am zweeten Ali-
nea gétt eng Referenz op d’Punkten D 8 d) bis
D 8 g) gemaach amplaz op d’Punkten D 10 d)
bis D 10 g).

(Interruptions)

Also, wann elo iergendeen dat konnt novoll-
zéien, dann...

(Brouhaha)
Also, Dir maacht mer einfach Vertrauen.

(Exclamations)

Neen, Dir maacht der Administratioun Ver-
trauen. Voila!

Vote sur I'ensemble du projet de loi 6858 et
dispense du second vote constitutionnel

Da bieden ech lech, iwwert dee verbesserten
Text ofzestémmen. Fir d’Eischt geet emol d'Of-
stemmung un. An dann déi perséinlech Stém-
men. D’Procuratiounen.

An d’Ofstémmung ass elo eriwwer. Voilal An de
Projet ass mat 60 Stémmen, also unanime,
ugeholl.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Emile Eicher, Félix
Elschen Léon Gloden, /ean Marie Halsdorf, Mmes
Man‘ine Hansen, Frangoise Hetto-Gaasch, MM.
Aly Kaes (par Mme Martine Mergen), Marc Lies,
Mme Martine Mergen, M. Paul-Henri Meyers,
Mme Octavie Modert (par Mme Nancy Arendt),
MM. Laurent Mosar, Marcel Oberweis (par Mme
Diane Adehm), Gilles Roth, Marco Schank (par
M. Paul-Henri Meyers), Marc Spautz, Serge
Wilmes, Claude Wiseler, Michel Wolter (par M
Marc Spautz) et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme  Claudia  Dall’Agnol, MM. Mars Di
Bartolomeo, Georges Engel, Franz Fayot, Claude
Haagen, Mme Cécile Hemmen et M. Roger Negri;

MM. Guy Arendt, André Bauler, Gilles Baum,
Mme Simone Beissel, M. Eugene Berger, Mme
Anne Brasseur (par M. Eugéne Berger), M. Lex
Delles, Mme Joélle Elvinger, MM. Gusty Graas,
Max Hahn, Alexander Krieps (par M. Lex Delles),
Edy Mertens et Mme Lydie Polfer;

MM. Claude Adam, Gérard Anzia (par M. Claude
Adam), Henri Kox, Mmes Josée Lorsché, Viviane
Loschetter et M. Roberto Traversini;

MM. Gast Gibéryen, Fernand Kartheiser et Roy
Reding;

MM. Serge Urbany et David Wagner.

Ech wollt d’Chamber dann nach froen, ob se
bereet ass, d'Dispens vum zweete verfassungs-
méissege Vott ze ginn.

(Assentiment)
Dann ass dat esou décidéiert. Merci villmools!

Mir géifen dann zum néchste Punkt vun eisem
Ordre du jour iwwergoen, de Konte vun der
Chamber fir den Exercice 2014. D'Riedeziit ass
nom Basismodell festgeluecht an d'Wuert huet
direkt den Har Rapporteur, de Marc Lies.

9.6911 - Comptes du service inté-
rieur de la Chambre des Députés
pour I'exercice 2014

Rapport de la Commission des Comptes

B M. Marc Lies (CSV), rapporteur.- Merci, Har
President. Dir Dammen, Dir Haren, Enn des
Joers ass d’Zait vun de Konte vun der Chamber.
Kuerz virum Vott vum Statsbudget sollen och
d’Konte vun der Chamber vum Virjoer, also
dem Buchungsjoer 2014, vun enger Spezial-
kommissioun analyséiert a kontrolléiert ginn.

Den Artikel 165 vum Reglement interne vun
der Chamber gesait vir, an ech zitéieren, éisch-
ten Alinea: «(1) L'examen de la comptabilité
des fonds de la Chambre, pour chaque session,
est confié a une commission spéciale dite
»Commission des Comptes”, assistée par un
réviseur d’entreprises a de5|gner annuellement
par le Bureau.»

Véierten Alinea: «(4) La Chambre, sur le rap-
[:)ort de cette commission, se prononce sur
apurement du compte. La décision est com-
muniquée a la Cour des Comptes pour étre en-
registrée.»

D’Firma Deloitte, déi den Audit vun de Konte
vun der Chamber fir den Exercice 2014 ge-
maach huet, kénnt Enn Oktober vun désem
Joer an hirem Schreiwes zu folgender Kon-
klusioun: «A notre avis, les comptes annuels
donnent une image fidéle du patrimoine, de la
situation financiere de la Chambre des Députés
au 31 décembre 2014, ainsi que des résultats
pour l'exercice clos a cette date, conformé-
ment aux principes comptables appllcables dé-
finis par le Bureau de la Chambre des Dépu-
tés.»

Ech waert lech e puer Eckdate vum Bilan 2014
am Verglach zum Budget 2014 an awer och
am Verglach zum Kont 2013 mat op de Wee
ginn, ouni elo awer wéllen an den Detail ze
goen.

De Statsbudget huet der Chamber fir d'Rech-
nungsjoer 2014 ee globale Kredit vu ronn 34,6

Milliounen zougesprach. Op Enn 2014 louchen
d’Ausgabe bei ronn 32,1 Millioun, wat enger
Hausse vun 8,98% par rapport zum Rech-
nungsjoer 2013 an 2.650.000 Euro entsprach
huet. Gi mir awer dohin a rechnen 1.622.000
Euro vun der Wahlcampagne of, da gesiit
d’Bild schonn e béssen anescht aus. Am Endef-
fekt handelt et sech ém eng Augmentatioun
vun den Ausgabe vun 988.000 Euro, wat enger
Hausse vun 3,35% entsprécht.

Bei der Indemniséierung vun den Deputéierte
stellt een eng Differenz vun 886.000 Euro par
rapport zu 2013 fest, wat enger Hausse vun
8,24% entsprécht. Dés Hausse huet awer do-
mat ze dinn, datt am Joer 2013 opgrond vun
de virgezunnen Neiwahle manner Aktivitéit an
der Chamber wor.

D’Compte-rendue schloen am Joer 2014 ém
324.000 Euro méi zu Buch wéi 2013.

D’Frais de route et de séjour fir international
Reuniounen, déi natierlech a Fonctioun vun der
Zuel vun de Participanté sinn an awer och vun
der Plaz ofhanken, wou dés Reunioune statt-
fannen. Dés Fraise si vun 265.000 op 338.000
Euro an d’Luucht gaangen.

D’Frais de fonctionnement sinn ém 1.433.000
Euro méi niddreg ausgefall, wéi de Budget et
virgesinn huet. Hei konnte verschidde Projeten
net realiséiert ginn, goufen awer op 2015 re-
portéiert. D’Fonctionnementskéschten op der
Cloture 2014 leien ém 238.000 Euro méi
niddreg wéi am Joer 2013 an ém 67.000 Euro
méi niddreg wéi 2012.

Hélt een de Crédit voté, esou goufen 2,5 Mil-
lioune manner ausgi wéi virgesinn. Dést ent-
sprécht engem Taux vu minus 7,23%.

De Budgetsiwwerschoss vun 2,5 Millioune
suergt derfir, datt d’Reserven op den 1. Januar
2015 sech op 8,4 Millioune belafen. Heivu
mussen awer 588.000 Euro ofgerechent ginn,
woubadi et sech ém Engagementer handelt, déi
op d'Buchungsjoer 2015 reportéiert goufen.
D'Reserve belafe sech also realistesch op
7.824.000 Euro.

Har President, Dir Dammen an Dir Haren,
d’Spezialkommissioun a I'unanimité an de Révi-
seur d’entreprises Deloitte sinn der Meenung,
dass d’Konte vun der Chamber an der Rei sinn.
Domadder géif ech lech alleguerte bieden,
d’Konte vum Exercice 2014 guttzeheeschen.

EE

Ech wéilt dem Bureau an all de Mataarbechter
vun der Chamber awer och gér ee grousse
Merci soe fir hir gutt an exemplaresch Aar-
becht.

Am Numm vun der CSV-Fraktioun ginn ech
selbstverstandlech den Accord zu désem Rap-
port a géif och déi aner Fraktiounen a Sensibili-
tés politiques bieden, datselwecht ze maachen.

Ech soen lech Merci fir d’Nolauschteren an
iwwerreechen dem Chamberspresident och
dés Resolutioun.

Merci.

Résolution

La Chambre des Députés,

vu le rapport de sa commission des Comptes,
approuve les comptes de I'exercice 2014 et

prie son Président de transmettre la présente
résolution et le rapport de la Commission des
Comptes a la Cour des Comptes pour y étre enre-
gistreés.

(s.) Marc Lies.
B Plusieurs voix.- Trés bien!

B M. Mars Di Bartolomeo, Président.- Merci
villmools dem Har Rapporteur. Ech probéieren
elo emol eppes: Wann dat geneesou ass, wéi
den Hér Rapporteur gesot huet: Sidd Der
dermat d‘accord, dass jiddwereen dermat
d’accord ass?

(Assentiment)

An dass mer net méi brauchen dat nach eng
Kéier ze soen a mer kénnen direkt zur Reso-
lutioun iwwergoen?

B Plusieurs voix.- Jo. Tres bien!

B M. Mars Di Bartolomeo, Président.- An
da froen ech lech, ob der dermat d’accord
sidd, fir a main levée doriwwer ofzestémmen?
(Assentiment)

Vote sur la résolution

Wien also mat dem RapJoort an de Konte vun

der Chamber fir 2014 d’accord ass, ass gebie-
den, d’Hand ze hiewen.

Dat gesdit no Unanimitéit aus. Ma ech froen
awer: Wien ass dergéint? A wien enthalt sech?

Unanimitéit. An hei brauch ech jo dann net
d'Dispens vum zweete Vott ze froen. Merci.

SEANCE 10

|
__ el - - - MR b

Da gi mer direkt zum nachste Punkt vun eisem
Ordre du jour iwwer. Do geet et dann ém
d’Konte vun der Cour des Comptes. An
d’'Wuert huet direkt d’Madamm Diane Adehm
als Auteure-rapporteure vun der Resolutioun.

B Mme Diane Adehm (CSV).- Rapportrice!

B M. Mars Di Bartolomeo, Président.- Rap-
porteure? Rapportrice? Mir kréie kee Stréit,
gell!

(Hilariteé)

Voila !

D’Madamm Adehm huet d'Wuert.
|

10. Résolution concernant les
comptes de l'exercice 2014 de la
Cour des Comptes

Exposé

B Mme Diane Adehm (CSV), auteure.- Har
President, Dir Dammen an Dir Haren, d’'Cour
des Comptes huet och d’lescht Joer erém eng
ganz ausgezeechent Aarbecht geleescht. Si
hunn hir Aarbecht souwuel op administrativem
Plang ganz gutt gemaach wéi och op finanziel-
lem Plang, well si konnten hiert Joer mat
engem liichten Iwwerschoss ofschléissen. De
Réviseur hat guer kee Commentaire par rap-
port zu hire Konten ze maachen. An duerfir
géif ech lech och bieden, fir déi Konten alle-
guerten unzehuelen, an ech géif och eng
deementspriechend Resolutioun dem President
iwwerreechen.

Merci.
Résolution
La Chambre des Députés,

- vu le rapport du réviseur des comptes de la Cour
des Comptes qui estime que «les comptes annuels
donnent une image fidéle du patrimoine, de la si-
tuation financiére de la Cour des Comptes au 31
décembre 2014, ainsi que des résultats de I'exer-
cice clos a cette date, conformément au référen-
tiel comptable tel que décrit dans la Note 2 qui
fait partie intégrante des comptes annuels’»;

-vu l'accord de la Commission du Contréle de
I'exécution budgétaire avec le rapport du réviseur
des comptes marqué suite a l'analyse des
comptes en question lors de sa réunion du 7 dé-
cembre 20135,

Présidence: M. Mars Di Bartolomeo, Président ® Mme Simone Beissel, Vice-Présidente

Sommaire

1.  Ouverture de la séance publique
M. Mars Di Bartolomeo, Président
2. 6779 - Projet de loi

1. relative a la protection internationale et a la protection temporaire;

2. modifiant

- laloi modifiée du 10 aoGt 1991 sur la profession d'avocat,
- la loi modifiée du 29 aoGt 2008 sur la libre circulation des personnes et I'immigra-

tion,

- laloi du 28 mai 2009 concernant le Centre de rétention;
3. abrogeant la loi modifiée du 5 mai 2006 relative au droit d'asile et a des formes com-

plémentaires de protection

- Rapport de la Commission des Affaires étrangéres et européennes, de la Défense, de la Coopération

et de I'lmmigration: M. Marc Angel

Discussion générale: M. Marc Spautz, M. Marc Angel, M. Gusty Graas (Mme Nancy Arendt pose une
question), M. Claude Adam, M. Fernand Kartheiser, M. David Wagner

Prise de position du Gouvernement: M. Jean Asselborn, Ministre de I'lmmigration et de I’Asile

- Vote sur I'ensemble du projet de loi et dispense du second vote constitutionnel

m www.chd.lu

3.  Débat d'orientation sur le deuxieme rapport relatif a I'application de la loi du 16 mars
2009 relative aux soins palliatifs et sur le troisiéme rapport de la Commission nationale
de controle et d’évaluation de I'application de la loi sur I'euthanasie

- Exposé: Mme Cécile Hemmen

Débat: M. Jean-Marie Halsdorf, M. Alexander Krieps, Mme Josée Lorsché, M. Fernand Kartheiser (in-
tervention de M. Alexander Krieps), M. Serge Urbany, Mme Martine Mergen

- Prises de position du Gouvernement: Mme Lydia Mutsch, Ministre de la Santé, Mme Corinne Cahen,

Ministre de la Famille et de I'Intégration

4. 6852 - Projet de loi autorisant le Gouvernement a acquérir des capacités de communi-
cations satellitaires au profit du programme <«Alliance Ground Surveillance» (AGS) de

I'OTAN

Rapport de la Commission des Affaires étrangeres et européennes, de la Défense, de la Coopération

et de I'lmmigration: M. Marc Angel

- Discussion générale: M. Jean-Marie Halsdorf, M. Gusty Graas, M. Claude Adam, M. Fernand

Kartheiser, M. Serge Urbany

- Prise de position du Gouvernement: M. Etienne Schneider, Ministre de la Défense
Vote sur I'ensemble du projet de loi et dispense du second vote constitutionnel

Au banc du Gouvernement se trouvent: M. Etienne Schneider, Vice-Premier Ministre; MM.
Jean Asselborn, Félix Braz, Pierre Gramegna, Mmes Lydia Mutsch et Corinne Cahen, Ministres.

(Début de la séance publique a 14.03 heures)

approuve

- les comptes de I'exercice 2014 de la Cour des
Comptes.

(s.) Diane Adehm.
B Plusieurs voix.- Tres bien!

B M. Mars Di Bartolomeo, Président.- Merci
villmools. An ech gi jo da bal dovun aus, dass
mer datselwecht nach eng Kéier kénne maache
wéi virdrun.

Vote sur la résolution

Ech géif da froen: Wien ass dermat d’accord?
D'Géigeprouf: Wien ass dergéint? Wien enthalt
sech?

Unanime. An dann ass déi Resolutioun domat
och ugeholl.

Esou wéi den Artikel 158 vum Chambers-
reglement et virgesdit, gétt dés Resolutioun un
d'Cour des Comptes weidergereecht.

11. 6911 - Comptes du service inté-
rieur de la Chambre des Députés
pour I'exercice 2014 (suite)

An ech hat vergiess, dat virdrun ze soen: Esou
wéi den Artikel 165 vum Chambersreglement
et virgesdit, gétt déi viregt Resolutioun mam
Rapport vun der Kontekommissioun un d'Cour
des Comptes weidergereecht.

Domat si mer um Enn vun eisem Ordre du jour
fir haut de Métten ukomm a mir gesinn eis
muer de Métten um zwou fir de Rescht vum
Ordre du jour erém. Merci villmools.

Domat hiewen ech d'Sétzung op.
(Fin de la séance publique a 17.01 heures)

1 Principes généraux: Les comptes annuels de la Cour
des Comptes sont établis par le Collége de la Cour des
Comptes conformément aux principes comptables gé-
néralement admis a Luxembourg a I'exception des ac-
quisitions en équipements et mobiliers qui sont comp-
tabilisés directement dans le compte de revenus et
charges dés la date d’acquisition, ainsi que des spécifi-
cités concernant I'exercice budgétaire et comptable du
chapitre 3 de la loi modifiée du 8 juin 1999 sur le
budget, la comptabilité et la trésorerie de I'Etat.

JEUDI,

10 DECEMBRE 2015






